
Sanz presidenteak 20 Nafarroa Beka eman ditu
Beken asmoa da gazte nafarrei nazioarteko unibertsitate ospetsuetan masterrak egiten laguntzea
2009ko ekainak 24, asteazkena.  Nafarroako Gobernuko presidenteak, Miguel Sanz Sesmak, 2009ko deialdiko 20 Nafarroa Bekak eman ditu gaur goizean. Laguntza horiek ematen diren lehen aldia da. Asmoa da gazte nafarrei nazioarteko unibertsitate ospetsuetan masterrak egiten laguntzea. Lehen edizio honetan Nafarroako Gobernuak 725.800 euro jarri ditu.

Deialdi honetan hamaika emakumezkok eta bederatzi gizonezkok jaso dituzte bekak; gazteen batezbesteko adina 26,8 urtekoa da. Hona hemen laguntzak jasoko dituztenen izen-abizenak: Javier Agudo Canalejok Nafarroako Unibertsitateko Ekonomiako lizentziatura dauka eta legeak eta ekonomia ikasiko ditu Hanburgoko Unibertsitatean; Guillermo Aguilar Undianok Bussiness Administration-Marketing arloan bachelorra dauka eta kontularitza ikasiko du Floridako Nazioarteko Unibertsitatean; Jone Aldaz Ruiz antropologia ikasten ari da Londresko Unibertsitatean eta Londres bertako unibertsitate batean espezializatuko da; Eduardo Aragón Gurríak Industri Ingeniaritza egin du Comillasko Unibertsitatean eta Berkeleyko Unibertsitatera bidaiatuko du MBA bat egitera; Mikel Ariz Galileak Telekomunikazio Ingeniaritza egin du Nafarroako Unibertsitate Publikoan eta master bat egingo du Melbournen; Carolina Bayo Delgado Zuzenbidean lizentziatua da eta New Yorkera joango da master bat egitera.
Baina horiek ez dira guztiak: Iván Cordón Medranok Ingeniaritza Informatikoa egin du Castelloko Jaume I Unibertsitatean eta Erresuma Batura bidaiatuko du, adimen artifizialean espezializatzera; Ángela Díaz Torresek Itzulpengintza eta Interpretazioa ikasi ditu Salamancako Unibertsitatean eta ikasketa politikoetako espezializazioa egingo du Brujasko Europako Ikastetxean; Mª Valvanera Escobés Eirizek Arkitektura ikasi du Nafarroako Unibertsitatean eta Chicagoko Unibertsitatean egingo du espezializazioa; Esther Gaitán Fuertes, Ikus-entzunezko Komunikazioan lizentziatua, Londresera joango da, zinematografian espezializatzera; Jaime Gállego Pérez de Larrayak Medikuntza ikasi du Nafarroako Unibertsitatean eta neuro-onkologiako espezializazioa egingo du Parisen; Javier Gómez Prietok Ingurumen Ingeniaritza ikasi du Bogotako Unibertsitatean eta Nazioarteko Harremanak ikastera joango da Brujasko Europako Ikastetxera; eta Nora Lecumberri Adamson Ekialdeko eta Afrikako Ikasketetan espezializatuko da Erresuma Batuan.
Azkenik, Javier Loizu Maeztu, Nafarroako Unibertsitate Publikoan Ingeniaritza Agronomoa ikasitakoak, Melbournera joango da IngurumenI kasketak egitera; Javier Mas Beloqui, Nafarroako Unibertsitatean Industri Ingeniaritza eta Arkitektura Teknikoa ikasitakoa, Michigango Ross School of Business ikastetxean espezializatuko da; Mónica Pina Alzugaray, Kordobako Unibertsitatean Enpresen Administrazio eta Zuzendaritzan lizentziatua, Columbiako Unibertsitatera joango da ikastera; Mª Dolores Pomés Jiménezek Ikus-entzunezko Komunikazioen lizentziatura egin du Nafarroako Unibertsitatean eta Georgetowneko Unibertsitatean egingo du espezializazioa; Paula Rodríguez Otero, Nafarroako Unibertsitatean Medikuntza ikasitakoa, Parisera joango da hematologian eta hezur-muinaren transplantean espezializatzera; Lorea Sarobe Peña Kirol Zientziak ikasten ari da Erresuma Batuan eta Gloucestershireko Unibertsitatean espezializatuko da; eta María Setuáin Belzuneguik, Musikako goi mailako ikasketetan zeharkako txirulan espezializatuak, Musikologia egingo du Sorbonako Unibertsitatean.
Bekak jaso dituzten pertsonen profila
Labur esateko, zazpi bekadun Nafarroako Unibertsitatean ikasitakoak dira, bi Nafarroako Unibertsitate Publikoan, bat Goi Mailako Musika Kontserbatorioan eta gainerakoak Foru Erkidegotik kanpoko unibertsitateetan (Comillas, Salamanca, Kordoba eta Madrilgo Konplutentsea) eta atzerriko ikastetxeetan (East London, Florida, Gloucestershire, eta Bath). Horiez gain, hiru gazte karrerako azkeneko mailan daude eta aurten amaituko dituzte ikasketak. 
Hogei bekadunetatik zazpik ingeniaritza ikasi dute eta hiruk ekonomia edo EAZL (arlo horietan jaso dira eskari gehien). Bi beka Medikuntzako ikasleentzat izan dira eta beste bi Komunikazio ikasleentzat. Gainerakoak arlo hauetakoak dira: zuzenbidea, arkitektura, gorputz hezkuntza, itzulpengintza, antropologia eta musikologia.
Ikastera joango diren unibertsitateei dagokienez, hogei bekadunetatik zazpi Estatu Batuetara joango dira, bost Erresuma Batura, hiru Frantziara, bi Belgikara, bi Australiara eta bat Alemaniara. 
Alde horretatik, hasierako 69 hautagaietatik hemeretzik unibertsitate britainiarren batera joan nahi zuten ikastera. Eskari gehienak herrialde horretarakoak izan dira. Gero, hamalauk Estatu Batuetara joan nahi zuten, zortzik Frantziara, lauk Alemania eta Australiara eta hiruk Belgikara. Txinan, Italian, Argentinan, Holandan eta Singapurren ikasteko eskariak ere jaso zituzten. 

Nafarroa Beken esleipena
Bekak esleitzeko, deialdian ezarritako sei arloak hartu dituzte kontuan (teknologia, biomedikuntza, zientziak, artea eta giza zientziak, gizarte zientziak eta enpresa zientziak) eta arlo bakoitzean gutxienez bi beka eman dituzte, oreka bilatu nahian. Gauzak horrela, teknologia masterretarako 4 beka eman dituzte, biomedikuntzarako 3, gizarte zientzietarako 8, arte eta giza zientzietarako 2 eta 3 enpresa zientzietarako. 

Zientzien arloko bekarik ez dute eman, aurkeztutako proposamen bakarra ez zelako onartzeko modukoa. Aurkeztutako 69 eskarietatik 30 ez dituzte onartu, hainbat arrazoirengatik: masterrean gutxienez behin-behinekoz onartzeko eskaria epez kanpo aurkeztu dituztelako (beka jasotzeko ezinbesteko baldintza zen hori), doktorego ikasketak egitea eskatu dutelako (beka masterrak egiteko bakarrik da) eta Nafarroako izatearen ziurtagiria ez dutelako aurkeztu, besteak beste.
Bekak esleitu dituzte deialdian jarritako irizpideen arabera, hau da: hautagaien espedienteak puntuazioaren %70 balio zuen, programaren kalitateak %20 eta masterraren interesak (Nafarroari begira) %10. Deialdiaren arabera, Nafarroako Gobernuak ordainduko ditu masterraren matrikula, osorik, eta bi lauhilekoko bidaia bat. Horrez gain, onuradunek 6.500 euro jasoko dituzte lauhileko bakoitzean, mantenurako.
Bekak atzo arratsaldean esleitu zituzten. Hona hemen Esleipen Batzordeko kideak: Pedro González, Lanbide Heziketa eta Unibertsitate arloko zuzendari nagusia; Carmen Mier, Nazioarteko Proiekzio Zerbitzuko zuzendaria; Carlos López, Merkatu eta Nazioartekotze Zerbitzuko zuzendaria; Javier Ortega, Nafarroako Unibertsitateko Empresa Fundazioko zuzendari gerentea; eta Jesús Arrondo, Nafarroako Unibertsitate Publikoko Universidad Sociedad Fundazioko zuzendari gerentea. Batzordeko burua Nazioarteko Garapeneko zuzendari nagusia, Juan Franco, izan da.
Bekak Nafarroako 2008-2011 Nazioarteko Planaren (NNP) barruan eman dituzte. Asmoa da bekadunek, ikasketak amaitu ondoren, jasotako prestakuntza eta garatutako talentua Foru Erkidegoan edo atzerriko lanpostu estrategikoetan mamitzea. Horregatik, bekadunek hitz eman behar dute lau urtean Nafarroako enpresa edo erakunde batean lan egingo dutela edo enpresaburu edo profesional gisa arituko direla Nafarroan lanean; horretarako bost urte izango dituzte. Aukeran, atzerrian ere lan egin dezakete, gutxienez lau urtean, lanpostua Foru Erkidegoarentzat interesgarria bada: NMF, Munduko Bankua, NBE, enbaxadak, kontsulatuak, bulego komertzialak eta erkidegorako estrategikoak diren sektoreetako enpresak, besteak beste.
Lehen deialdi honetan 20 beka esleitu dituzte; 2010ean, ordea, 30 emango dituzte, 2011n 40 eta 2012tik aurrera 50.

